
	1.
	ՀՀ ոստիկանություն
12.02.2021թ. N 1/21/7876 գրություն
	Անհրաժեշտ է նախագծի 2-րդ հոդվածում «7-10-րդ կետերով» բառերը փոխարինել «7-10-րդ մասերով» բառերով։
Միաժամանակ, ՀՀ  Կառավարության 2006 թվականի սեպտեմբերի 7-ի «Ջրային լողամիջոցների կառուցվածքի և անվտանգ շահագործման կանոնները հաստատելու մասին» թիվ 1945-Ն որոշմամբ սահմանված ձևակերպումներին համապատասխանեցնելու նպատակով առաջարկվում է նախագծի 2-րդ հոդվածով օրենսգրքի 125.1-ին հոդվածում լրացվող 8-րդ մասը շարադրել հետևյալ նոր խմբագրությամբ.

«8. Լողամիջոցները լողափնյա հատվածներում ափին մոտեցնելը կամ հեռացնելը, բացառությամբ հատուկ նշաններով առանձնացված գոտիների՝

առաջացնում է տուգանքի նշանակում` սահմանված նվազագույն աշխատավարձի քսանապատիկի չափով,»։
Տեղեկացվում է նաև, որ նախագծի նույն հոդվածով լրացվող 9-րդ մասով նախատեսված վարչական իրավախախտումը վերը նշված որոշման համաձայն չի հանդիսանում լողամիջոցների շահագործման կանոնների խախտում։ Այն իրենից ներկայացնում է ձկան արդյունագործական որսի կազմակերպման կարգի խախտում։ Ընդ որում, ՀՀ կառավարության 2019 թվականի նոյեմբերի 21-ի «Սևանա լճում ձկան և խեցգետնի պաշարների վերականգնման, պահպանման, վերարտադրման, նչպես նաև դրանց պաշարների որոշման, ձկան և խեցգետնի արդյունագործական որսի քանակների, ձևերի և կազմակերպման կարգը սահմանելու մասին» թիվ 1667-ն որոշման բովանդակությունից հետևում է, որ որսի իրականացման գործընթացների նկատմամբ հսկողություն իրականացնող մարմինը ոչ թե ՀՀ ոստիկանությունն է, այլ՝ ՀՀ կենդանական աշխարհի պահպանության, պաշտպանության, օգտագործման և վերարտադրության բնագավառում պետական լիազորված մարմինը, ինչպես նաև շրջակա միջավայրի օրենսդրության կատարման նկատմամբ պետական վերահսկողություն(հսկողություն) իրականացնող տեսչական մարմինը։ Բացի այդ, Սևանա լճում ձկնորսության նպատակով օգտագործվող լողամիջոցների մուտքի և ելքի չափաքանակների նկատմամբ հսկողություն է իրականացնում «Սևան» ազգային պարկ» պետական ոչ առևտրային կազմակերպությունը։
Ելնելով վերոգրյալից և հաշվի առնելով, որ օրենսգրքի 125.1-րդ հոդվածը պատասխանատվություն է սահմանում լողամիջոցների շահագործման կանոնները խախտելու համար, առաջարկվում է նախագծի 2-րդ հոդվածով օրենսգրքի 125.1 հոդվածում լրացվող 9-րդ և 10-րդ մասերը հանել և քննարկել այլ հոդվածում նախատեսելու և ոլորտի լիազոր մարմնի ենթակայությանը հանձնելու հարցը։


	Չի ընդունվել։
Չի ընդունվել։

Ընդունվել է։
	 Նորմատիվ իրավական ակտերի մասին ՀՀ օրենքի 33-րդ հոդվածի 3-րդ կետի համաձայն՝  Նորմատիվ  իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով: 
Նորմատիվ իրավական ակտերի մասին ՀՀ օրենքի 34-րդ հոդվածի 3-րդ կետի համաձայն՝  Նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):
Նախագծում կատարվել են համապատասխան փոփոխություններ։



